
DEKLARASYON GOUVÈNÈ ANDREW M. CUOMO SOU ATAJ TRAJIK NAN 

ORLANDO, FLORIDA  
 

Gouvènè a mande pou drapo ki sou tout bilding yo nan eta flote a demi ma an 
solidarite avèk moun Florida 

 
“Mwen choke e mwen atriste pa zak ensanse ki te fèt maten an nan Orlando. Nan non 
tout Nouyòkè yo, mwen voye panse ak priyè m pou viktim yo, ki te blese ansanm avèk 
paran yo pandan tan difisil inimajinab sa a. Nouyòkè yo kanpe an solidarite avèk moun 
Florida, ansanm avèk kominote LGBT a e mwen te mande pou drapo yo ki sou tout 
bilding yo nan eta flote a demi ma nan memwa moun sila yo ki te mouri nan atak terib 
mas fiziyad sa.  
 
“Sa a se yon lòt rapèl terib sou bezwen pou Kongrè a pase yon lwa reyèl ak sansib sou 
kontwòl sekirite zam, menm jan nou te fè nan New York. Li plis ke tan pou Washington 
aji. 
 
“Premye rapò yo te endike ke sa ta sanble yon zak teworis lokal. Byenke pa gen 
entelijans spesifik ki sijere okenn lyen ant atak ki te rive nan Orlando a avèk New York, 
pa mezi prekosyon, mwen te mande pou yo pran mezi sekirite anplis nan zòn kle yo 
nan eta kòm yon prekosyon. Sekirite Nouyòkè yo ansanm avèk viizitè yo nan eta nou 
an se priyorite nimewo en nou, e nap rete vijilan epi an kontak sere avèk ofisyèl lokal ak 
federal ansanm avèk ajans ranfòsman patnè nou yo.” 
 
Divizyon Sekirite Enteryè ak Sèvis Ijans 
 
DHSES te an kontak avèk otorite sekirite piblik lokal enpòtan yo apre atak Orlando a. 
DHSES Watch Center, kòm yon prekosyon, te ogmante kontwòl nan anpil gwo 
ransableman piblik, enkli diferan lokal espòtif toupatou nan Eta. DHSES rete nan yon 
eta preparasyon e li prepare pou difize enfòmasyon avèk patnè sekirite piblik nou yo 
nan tout eta jan sa nesesè. 
 
Lapolis Eta & Gad Nasyonal 
 
Lapolis Eta New York ak Gad Nasyonal te an kontak egalman avèk otorite federal yo 
avèk patnè lapolis lokal yo, enkli Depatman Lapolis Vil New York. Sou direksyon 
Gouvènè a, kòm yon prekosyon, Lapolis Eta ak Gad Nasyonal te ogmante siveyans nan 
enfrastrikti enpòtan yo enkli sant transpòtasyon yo e lap deplwaye resous adisyonèl nan 

gwo rasanbleman piblik yo. 
 
Port Authority New York & New Jersey 
 
Lapolis Port Authority sou gwo vijilans nan chemendefè, tinèl, pon ajans lan, World 
Trade Center ansanm avèk lòt etablisman yo, apre atak trajik nan Orlando a. Aksyon yo 
gen ladan ogmantasyon patwouy ak verifye valiz, otobis, kamyon ak tren nan lokasyon 
ajans lan. Nap fè vwayajè yo sonje pou yo vijilan epi rapòte nenpòt aktivite sispèk bay 
lapolis oswa lòt otorite yo. 
 
Metropolitan Transportation Authority 
 
MTA te ogmante patwouy ak siveyans li nan fason pou bay pwoteksyon ki pi elve nan 
tout ajans li yo. Depatman Lapolis MTA te ranfòse prezans inifòm ak sivil li nan 
estasyon Penn ak tèminal Grand Central ansanm avèk lòt gwo estasyon yo toupatou 
nan chemendefè Metro-North ak rezo Long Island Rail Road. Ekip kanin Lapolis 
ansanm avèk inite ki gen zam lou yo ap bay pwoteksyon anplis ansanm avèk siy 
remakab pou ogmante sekirite. Kliyan tren yo ap remake tou anpil patwouy, ogmante 
patwouy monte/desann nan tren yo, ak verifye valiz owaza nan diferan lokasyon. 
 
Tankou toutan, Nouyòkè yo ka rapòte nenpòt aktivite sispèk ki ka endike yon menas 
pou sekirite piblik la. Yo ka rapòte nenpòt aktivite sispèk nan: 
 
Sant Counter Terrorism nan Sant Entelijans Eta New York 
 
Liy Konsèy pou Teworis nan 1-866-SAFE-NYS (1-866-723-3697) 
 
Ctcenter@nysic.ny.gov 
 
“Si ou wè yon bagay, di yon bagay” 
“Si ou wè yon bagay, voye yon mesaj” 

